
1Son

Yesu wel wiin wé krismaki 60 pota 0k won séén
Sonok pep epwer ingre mor sa0d nar0aan reténg éa.
Son poOp Yesuu ru 12 péroakaanép. Pi omnaro Anu-
tuun lup sant yaalméem karurdenta elméépénéak
meééa. Pél méak omén nardak, “Yang omnaro ut-
petard. PoOtaan Yesu yang KorOpOOring newaisén
éa,” pél ya poro kaar ya poOt reténg € mena.

Pot epél wia.

Ngon ngés réaut 1:1-4

Ewaare kao poteparé ngonte 1:5-2:29

Anutuu ruurdere Setené ruuro 3:1-24

Ngon yaapOtre kaarot 4:1-6

Lup sant yaauta ngonte 4:7-21

Kon wi kosang yewesauta ngonte 5:1-21

Weéwéeta ngonte

1 Ne omén kad nenten kon tektek niamaan.
Omén kad pot wéweéeta ngon kééta pep pop
ngaanéér kutémre yang won wiaan wakaimaup.
Ten piin kat wiak tenim it00k itenak moresring
moroak pél éaut yak tekeri wesak arén ok niaim.
2 Weéwe kééta pepap tekeri oro réén itenaut. Yakok
wéwé kosangta pepapOn war wesak o0k niaim.
Weweé kosangta pep pop Pepapring wakaimaupok
tenim naé tekeri oroon itenaut. 3 Ten itenak kat
wiak pél éakodk arénta Ok yeniak. Ar kat wiin
tiar lup kopétemer sak Pepere pim Ruup Yesu
Kristooring lup kopétemer sak Openéak ok yeniak.
4 P€] één tiarim naé érépre sawi késang pan ordak
wiaapna yak ngon epét reténg é yaningk.

Tiar éwaatak Opa

> Yesuu naéaan ten epél kat wiak 0k yeniak.
Anutu pi éwa pepap yak pim naé éwa pééné wia.
Koo nent pim naé winadén. Won pan. 6 Tiar koutak
wé Anuturing lup yal menak wé pél apena pot
kaar apenaat. Pél éak ngon kééteta yok pangk wak
nadn éépenaat. 7 Anutu pi éwaatak wé. Potaanok
tiarta éwaatak wé pot lup kopétemer sak wéén
pim Ruup, Yesu Kristo, pim iitak tiarim utpetat

kéré nuulaan kolam téak wé. 8 Tiar tiarimtén
saun wonord pél yak pét tiarimté lup6t morok

yaalmé. Pél één ngon kéét tiarim lupoté wi nadn
yaé. 9 Anutu pim ngon éa pot ké réak wotpil yani-
wesaup. POtaandk tiar tiarim saunat war wesak
yemoolak poOtak pimtok tiarim utpetaté songonte
ent € nuuléak kolam yaniwas. 10 Tiar tiarimtén
utpet nent naén yaauro pél yaméem pot Anutuu
ngon niia pot wa kaar weseim weé piin kaar yaaup
pél yemak. Pél één pim ngonte tiarim lupoté wi
naon yaeé.

2

Anutuu ngonte ngaarék yeweem pim naé opa

10 nem ruurd, ar saunaring énganéak ngén epét
reténg é yaningk. En arim naé namp utpetat
yaé poOp tiarim kaamokop, Yesu Kristo, wotpilép,
Pepapé naé tiariméén ke urak kimang mé yaé
pop wé. 2 Anutuuk tiarim saunat ent elniipna
yak puuk tiarim kangiir wel wiaup. Pot tiarimént
won, yangeraké omén pouro tiarim saunat waup.
3 Tiar Anutuu ngoén kosangta éném éépena potak
piin éwat wé pél kon kééké wiaapenaat. 4 En

omén namp pi, “Ne Anutuun éwatép,” pél aimeé
pim ngonte ngaar nadn Opena popoOn, “Pi kaar om-
namp, ngon kéét pim lupmeri wonop,” pél ape-
naat. > Namp pi Anutuu ngonta éném €épna pOp
pi Anutuun lup sant ké elméépnaap. Tiar Anutuu
naé ré oléak wé pél kon kééké wiipena pot epél
éépenaat. 6 Namp pi, “Ne Anutuu naé ré oléak wé,”
pél apna pop pi Yesuu wéaul wéén pangk éépnaap.

Ngontre kar réak éwaatak Opa

7 Nemoro, nem ngon reténg € yaningk epét
ngolopét won, arim ngonén ngés réak kat wiaurek
ré nuulaut. Ngon ngaan kat wieima tapét kaalak
Ok yeniak. 8 Pél éak reténg yeé epét ngén kosang
ngolop nent pél yaé. Ngon kosang ngaan wia
pipét peene Yesuu naére arim naé poutepar ké
yaéén ityaangk. Pél yaéén kout won yesén éwa
kéét oroak wia. Potaandk songon pouteparéénodk
ngon kosang ngaan wiaut peene reténg yeé epét
ngon kosang ngolép nent pél yaé. 2 Omén namp
pipimtén, “Ne éwaatak wé,” pél aimeé pim karipon
koore tok yaalmé pipop pi om koutak wé. 10 En
namp pim karip lup sant yaalmeé pipop pi éwaatak
wé. PotaanOk omén nentak elméén nengentiipan.
11 Pé] éaap omén pim karipon kon utpet yemowi
pipop pikoutak wé. Potaanok koo potak pim itoorar
ngep elméén pim sépnaalén itnaangkén yaé.

12 Nem ruurd, Kristoén yak Anutuuk arim
saunat ent € nuuléaur(d. PotaanOk ngon epét reténg
éyaningk. 13Pepard, ar Oménngaankutémre yang
won wiaan wakaima pop, Anutuu Ruup piin éwat
we. Potaanok ne ngon epét reténg € yaningk. En
ulwasoro, ar Seten il mowesaurd. PotaanOk ngon

epét reténg € yaningk. 14 Ruurd, ar Pepen éwat wé.
POtaanOk ne pep epwer reténg é yaningk. Peparo,
ar Omén ngaan wakaima pop0On éwat wé. PotaanOk
epwer reténg € yaningk. En ulwasord, ar Anutuu
ngonte arim lupoté wiaan weére kosang éak Seten
il wesaur0. PotaanOk reténg é yaningk.

Tiaryangaaké omnantéél lupre konot wiak ongan
15 Ar yangaaké omnantéél arim lupre konot
wiak Onganok. Namp pi pim lupmer yangaaké om-
nantéél ré oléak wé pipop pi tiarim Pepapon lup
sant naalmeéén yaé. 16 Yang omnaroa yaauton tiar
éwat wé. Yangaakélaan omnant koropooké ken-
tre kaur yaautre it00k itenak kent yaautre pitém
omnant wieéautéén wak isak yaad pipot Anutuu
naéaan wonot. Pipot yangaakélaandt. 17 Yang
epérere omnaroda omén kentre kaur yaao pot seim
sé won Sépnaat. En Anutuu ngonte kat wiak
ngaarék Opna pop pi om wakaim Opnaap.

Kristoén kdore tokoro ordak wé
18 Nem ruurd, akun kafet temanom yes. Ar

ngaan Kristoén Ngaap orooOpnaat pél aan kat
wiaurd. Peene pim ngaard selap ordak we.
POtaanOk tiar, “Akun kadet temanom yes,” pél
yewas. 19 Nga poro tiar sép niwesaut. Pél éaap
pit poro tiarimor0 won. Tiarimorbak éanéén tiar-
ring wéan tapon. Pit tiar sép niwesa. PoOtaan0k,
“Pit maimaro yak tiar sép niwesaut,” pél yewas.
20 Ar pOt Ngééngk Puld waurd. Potaanok éwattaring
wéaurd. 21 Ar ngon kéét kopél wé pél weseé ne pep
epwer reténg é naningkén. Won. Ar ngon kéét
kat wiak kaar epot ngon kééta naéaan wonot pél
yewesaur0. PotaanOk reténg € yaningk. 22 Talép

kaar omnamp? Omén namp pi Yesuun pi Kristo,
Anutuu Yad Mééaup won pél yema pop pi kaar
omnamp. Omén pOp pi Pepapre Ruup kaséng
menak Kristoon kdo0re tok yaalmé pop Kristoén
Ngaap. 23 Omén namp pi Yesu kaséng yemangk
pop Anututa kaséng yemangk. En namp Ruupon
ping wesak yema pipop Pepapta yed. 24 Ngaanéér
ngonéen ngon ok niaim pot olanganok. Wak on. Pél

ééné potak Pepapre Ruup arring wéén onéét. 25 Pél
één Kristoé wéwe kosang tiar nimpénéak niia potak
Onéét.

Ngééngk Pulook ngon kééten Ok niaim wé

26 Lup wa irikor elniipénéak yaé porfaan kasi-
indk ngon epét reténg € yaningk. 27 Ar pot, Kristoé
naéaan Ngééngk Puld waurd. Pél één pi arring
weéén ar omén nampOk omnant pet elniipénéak
nemaan yaaurod. Puld0k omén pout pet yaalni.
Pipot kaar won, yaapot. Potaanok pulooké ok yenia
pipél Yesu taintaé wak 0On.

28 Nem ruuro, ar Kristooring 6n. P&l één énémak
pim tekeri sa réépna akun potak tiar €0 naséngan.
Pim édetak kosang sak tauaapenaat. 29 Ar piin
wotpil wé pél weseé itaangkén omén namp wotpil
tapél wéén pot Anutuu ruup pél wasén.

3

Tiar Anutuu ru sak wé . _ .
1Kat wieé. Pep pilup sant maim nal elniak pim

runiwesa. Yaap, tiar Anutuu ruurd. Omeén ngonén
wonorod pit Anutuun kopél wé yak tiarénta kOopél
yaé. 20 nem ngontorod, tiar yaap peene Anutuu
ru sak wé epord. Tiarim éném Opena poten KOpél,



1Son 3:3 vi 1Son 3:12

om epél kon yawi. Weé énémak Kristo oro réépna
pOtakok piin itenak pim Ok sépenaat. 3 P&taandk
omén piin kor wéaur0 tiar Kristoé kolam weé pol lup
koore katép éak kdlam wakaim Openaat.

4 Namp pi utpetat yaé pipop Anutuu ngon
kosangét wa yoola. NgOn wa yooléa potak saun
kéét. S5 Ar éwat wé. Kristo pop saun wonopok
tiarim saunat won nuwasépénéak ordaup. 6 Omén
Kristooring wé pdp utpetat naén yaé pipop. En
utpetat yaao pipop pi Yesuun itenak éwat nasén
we.

70 nem ruurd, omén nardak lup irikor elni-
ipénéak yaan kat mowiinganok. Omén wotpil
yaaup pi Yesuu wéaul wotpil wéaup. 8 Ngaanéér
SetenOk utpetat ngés réa. P€l éaupOk utpetat é om
seim weé. PotaanOk omén namp utpetat yaé pipop
Setené omnamp. Anutuu Ruup pi pot, Setené
utpet yaé pot wa moolapénéak or6aup. 9 PotaanOk
namp pi Anutuu ru sak wé p6p pi utpet naén
yaaup. POt pi Anutuu naéaan weéweéeta Weére
kosang wak wé potaandk. Pi Anutuu ru sak wé yak
utpetatnaényaé. 19 Anutuu ru sak wéautere Setené
ru sak weéauta kéét epél tekeri séén itaampenaat.
Omén wotpil nadn yaé pOp pi Anutuu ruup won.
En namp pim karurt sant nemowasén yaé popta
Anutuu ruup won.

Tiar neneraan lup sant éépa

11 Ar ngaanéér neneraan lup sant elméépena
ngon epét kat wieimaurd. 12 Tiar Keen pim
kanook séngan. Pi Setené ru sak pim nangap
ménaup. POt tol éénak wasnganok. Pim yaaut
utpet, én nangapé yaaut wotpil éa. Potaan0k ména.

13 Karuro, ar ngénén wonordak koore tok yaalniin
yaan sénganok. 14 Tiar tiarim karurd lup sant
yaalmé potak weleta kand kaséng menak wéwe
kosangtakél el menan pot éwat wé. En omén
namp pipim karipon lup sant naalméén yaé pipop
weleta kanookél om wé. 15 Namp pi pim karip
kéépot mowasén pot omén yaméngkaupé 0Okop.
Omén ke pilépé naé wéwé kosangét wi nadnop
pél yewas. 16 Tiar lup sant pota kéét epél tekeri
wasén éwat saut. Kristo pi pim wéweéet kéépot
wesak tiariméén wel wia. POtaanOk tiarta tapél
tiarim karurdaan wéweéat kéépot wasépa. 17 Omeén
namp pim urdmat selap wiaanak kom éak pim kar
ngontok yaaup nemangkén yaé pipop pi Anutuun
lup sant naalméén yaé. 18 O nem ruurd, tiar
lup sant yaao pot kém pééntak anganep, lup sant
elmeéépenéak pot kon0O0kre moresiarOkta mémpa.

Tiar Anutuu édetak kosang tauaapenaat
1920 pél yeemak ngon kééta éném yeé pél

wasépenaat. En tiarim lupotok tiarimtén utpet
yeé pél wasén pot Anutuuk elniin pim édetak
mayaap Openaan. POt Anutu pi tiarim 0k won. Pi
tiarim konre lup6té kon yawia poOt il niwesaup
yak omnant poutdn éwat wé. 21 O ngontoro,
tiarim lupo6tok tiarimtén utpet naénép pél wesak
pot Anutuu édetak kosang taupenaat. 22 Pél éak
omén ke nentere nentaan Anutuun kimang maan
nimpnaat. POt pim ngon kosangét ngaarék wak
pim kent0oké éném yeéan. Potaanok pél elniipnaat.
23 Pim ngon kosangét epél wia. Tiar pim Ruup
Yesu Kristoon kon wi kosang weseimeé pim
ok niia pol tiarim lupotok neneraan lup sant

elméépa. 24 Omén namp Anutuu ngon kosangta
éném yaé poOp pi Anuturing wéén Anutu piiring
wé. Anutuuk Puld ningkén wé. Pél één Pul pook
Anutu tiarring weé pot pet elniin éwat yes.

4

Ngééngk Puloore pul kaaro

INemoro6, omén selap, “Ne Anutungon yaad om-
namp,” pél kaar yaauro yang pouté weé. Potaan0k,
“Anutuu, Pul0 neering wé,” pél yaaurda ngonot
wa yaap wasnganok. Pit pul pitém lupoté weé
po Okre was éak Anutuu naéaandrd ma won poten
itaampun. 2 Ar Anutuu Pul6 epél tekeri wasén
éwat sénéét. Omén namp pi, “Yesu Kristo pi omén
sak yangerak ordaup,” pél aan pot ar piin, “Puld
Anutuu naéaan waup,” pél wasénéét. 3 En namp,
“Yesu omén sak yangerak orfaup,” pélnaén één pot
piin, “Puld Anutuu naéaan nadnop,” pél wasénéét.
Pipop Kristoén Ngaapé pul wa tapo waup. Ngaan,
“Kristoén Ngaap ordoOpnaat,” pél niak popok orodak
Wweé.

40 nem ruurd, ar Anutuu ru sak wé. Pdtaanok
pim Pul arring wé ep00k Seten omén ngonén
wonorOaring wé pipop il yemowasén yak arokta
kaar omnaro il yemowas. 5 Kaar omnaro pit
yangerakaanord. PotaanOk yangeraké omnantéél
ya. Pél één yangerakaan omén ngonén wonoro pit
kat yawi. 6 Tiar pot, Anutu ruu sak wé. Omén
Anutuun éwat wé pop tiarim ngonot kat yawi. En
Anutuu ru sak naon yaa0 pop pi tiarim ngonot wa
yoola pipop. Ke pil piptak Pul ngon kéét tekeri

yewesa poore pul kaarkaaro piarpim kéét tekeri
yesén ityaangk.

Anutu pi lup sant yaauta pepap

7Nemoro, tiar neneraan lup sant éeim 0pa. Lup
sant yaa0 pot Anutuu naéaante. POtaan0k omén
namp lup sant yaautaring wé pop pi Anutuu ru
sak piin éwat wé. 8 Anutu pi lup sant pepap.
POtaan0k omén namp pim Kkarurden lup sant
naalméén yaé pipop pi Anutuun kdpél wé. 9 Anutu
pim Ru kopétapok tiar wéwé Koir nimpénéak wes
méén yangaak orda. PoOtak pim lup sant elnieim
wé pot pet yaalni. 10 Anutu pim tiarén lup sant
elnieim we pot epél pet yaalni. Tiar Anutuun lup
santnaalmeéén éaut. Puukéér tiarén lup sant elniak
pim Ruup wes méén yangerak ordak tiarim saunat
ent elniipénéak wel wia.

11 O nem ngontérd, Anutuuk tiarén lup sant
késang ke pipél yaalni. Potaanok tiarta neneraan
lup sant tapél éépa. 12 Omén nampdk Anutuun
itnaangkén éaut. Tiar neneraan lup sant yaalmé
potak Anutu pi tiarring wé. Pél één tiarim Anu-
tuun lup sant yaalmé pot kao sépnaat.

13 Pi pimté Pul6 tiar ninaup. P6taandk, “Tiar
piiring wéén pi tiarring wé,” pél kééké kon yawi.
14 Pep pi pim Ruup tiar yangeraké omén pourd
utpetetakaan kama niopénéak wes méa. Pél €aup
ya pot yaméngkén ten itenaut yakok war wesak
ok yeniak. 15 Potaan6k omén namp Yesuun, “Pi
Anutuu Ruup,” pél ya pipop pi Anuturing wéén
Anutu piiring wé. 16 Anutu pim lup sant késangét
tiariméén elnia poOten kon wiak kon wi kosang
yewas.

Anutu pilup sant yaauta pepap. Potaan0k omén
namp lup santtaring wé pipop pi Anuturing wéén
Anutu piiring wé. 17 Tiarim Anutuun lup sant
yaalmeéaut epél éépenéak kad yes. Pi tiar omén
pourd akun kadadok ngon yaatak niuléén kas naén
éépenéak kent yaé. Tiar Kristo pim weé pol yangaak
eprek wé. PoOtaandok Anutuu é0etak kosang sak
taupenaat. 18 Tiar nampon lup sant yaalméem pot
piin kas naalméén yeé. POtaandk lup sant yaao pot
kao sak kas yaaut rokot € yoola. Kas yaal pota
songonte epét. Omén namp pi utpetaté kangut
Opénéak éwat wé pol kas yaaup. POtaanOk omén pim
utpetaté kanguton kas yaad pipop pim Anutuun
lup sant yaaut ordak kad nasén wieéa pél apenaat.

19 Anutuuk wet réak tiar lup sant elnieéa.
P6taanok tiar lup sant potaring wé. 20 En omén
namp pi, “Ne Anutuun lup sant yaalméaup,” pél
yeemak pim karipon kaao yaalmé pipop kaar om-
namp. Pim karipon itneéak lup sant naalméén
yaé pipop pi Anutu éléépOpon lup sant naalméén
yaé. 21 Yesu pim ngon kosangét epél wia. Omén
Anutuun lup sant yaalmeéa pop pim kariponta lup
sant elméép.

S

Yangeraké omnant il yemowas pidta songonte
Anutuun kon wi kosang yewas epét
10Omén Yesuun pi Kristo Anutuu Yaé Mééaup pot
yaap wesak weé pipor0 pit Anutuu ru sak wé. Pél
éak pit PepapoOn lup sant yaalméem pim ruurdenta
yaalmé. 2 Tiar Anutuun lup sant elméak pim
ngon kosangta éném yeemakéér Anutuu ruurden

lup sant yaalmé pél kon wiipenaat. 3 Po6t tiar
Anutuu ngon kosangta éném yaalmeé pot piin lup
sant yaalmé. Pim ngon kosangta éném yaa0 pot
konOm wonte. 4 Anutuu ru sak wéaur6 pit kosang
sak yangeraké omnant ent & yemoola. Tiarim
pél yeé pota songdnte Anutuun kon wi kosang
yewas epét. > TalépOk yangeraké omnant ent €
moolapén? Omén namp Yesuun Anutuu Ruup pél
kon wi kosang yewas pipop0k ent € yemoola.

Anutuuk Yesuu ngonte war wesak niiaut

6 Yesu Kristo pi omén nampdk i yaaptaring
momeéén kéra yetaprak pim omeén iit il olapénéak
orda. I yaaptaring péén moméépénéak won, omén
liteta il olapénéak orda. Puld pi ngon kééta pepap.
POtaanOk pi Yesu Kristoé ngonte war wesak 0k
niaim wé. 70mén nentepar nent epteparok Yesuu
ngonte war wesak ya. 8 Puld0Ore i yaapétere omeén
litere pél éak pit omén nentepar nent pipotok pitém
ngonte kopétet. 9 Tiar omnardak ngon ok aan kat
Wi yeéep. Anutu pim ngon ya epotdk omnarQaat
il yemowas. Anutuu ngon potok pim Ruupon ok
niaim wé. 19Namp Anutuu Ruup6n kon wi kosang
yewas pipop Anutuuk pim lupmerén ok yema
potenta kat wiak kosang yewas. En namp Anutuun
kon wi kosang newasén yaé pipop pi Anutu pim
Ruupéén ngon kéét ok niia pOtenta kon wi kosang
newasén yaé. Omeén namp ke pipélépok Anutuun
kaar omnamp pél ya. 11 Wéwé kosangta ngon
kéét Anutu pim ok yenia epét. Pi wéwé kosangét
ninaut. En wéwé kosangta pep pop p1m Ruup.
12 0mén Ruupé naé ré oléak weé pipop pi wéwéetak

wé. En namp Anutuu Ruupé naé ré oléak naon yaé
pipop pi wéwéetak nadn yaé.

Tiar wéwé kosangtak wé poten kon wiipa

13 Ar Anutuu Ruupon kon wi kosang yewas
poroak wéwé kosangtak wé poten éwat sénéak ngon
epét reténg € yaningk. 14 Tiar epét éwat wé pOtaan
Anutuu é0etak kas naéngan. Tiar pim kentooke
éném yeemak omén nentaan kimang mepena pot
pi tiarim kimango6t kat wiipnaat. 15 Pi tiarim
kimangot kat yawiaup pot éwat wé. Potaanodk
omén nentaan kimang meééaut yaningk potenta
éwat wé. 16 Omén namp pi itaangkén pim karip
utpet kot Anutuu es paréaddok wes naméépané
sal nent yaéén pot pi Anutuun pim karipéén ki-
mang maan wéwé kosangta kanook wa moul-
méépnaat. Omeén utpet kot Anutuu es paréa0ook
wes nameéepané salte yae pipopon yeniak. Utpet ke
nentere nent omnaro es paréadokél wes yaméaut
wia potéél kimang manéak neniaan. 17 Omnant
utpet yeé epot saunaring péénéét. Pél éaap saun
nant es paréadokél nasénganéét.

18 Tiar epél éwat wé. Anutuu ru sak wéaup pi
utpetat naén yaaup. Anutuu Ruupok ngarangk
yaalméén Setendk pi namddpan.

19 Tiar epél éwat wé. Tiar Anutuu ru sak wéén
ngonén wonoro pit Setené iri wé.

20 Tiar epél éwat wé. Anutuu Ruup puuk iréak
tiar Anutu kéépon éwat sépenéak kon nina. Pél één
tiar Anutu kéépre Ruup Yesu Kristo piaripring weé.
Pi Anutu kéép, wéwé kosangta pepap. 21 O nem
ruurd, ar omp ak kaarkaaroro kaséng meneé.

[Yok pi tapét.



1Son 5:21 xiii 1Son5:21

Ne arim pepap, Son.]

